
ISHSIZLIK NAFAQALARI 
TAYINLASH VA XALQARO 
TAJRIBA

Sholdarov Dilshod Azimiddin o‘g‘li
PhD, Toshkent davlat iqtisodiyot universiteti
“Budjet hisobi va g‘aznachilik” kafedrasi mudiri, professor

Annotatsiya: Ushbu maqolada, ijtimoiy himoyaga muhtoj aholini moliyaviy qo‘llab-quvvatlash, ijtimoiy himoya qilishning 
manzilliligini kuchaytirish, ishsizlik nafaqalari va ijtimoiy yordam, ayrim davlatlarda ishsizlik nafaqalarini imtiyozlarini qisqa-
rishi, Yevropa Ittifoqi mamlakatlarida xarajatlarining asosiy ko‘rsatkichlari uchun dastlabki hisob-kitoblar, ijtimoiy xizmatlar 
va yordamlar dastlab yo‘lga qo‘yiladigan tumanlar, “Mahalla yettiligi” hududdagi qaysi oila yordamga muhtoj, unga qanday 
ko‘mak ko‘rsatish zarurligi kabi masalalar keltirib o‘tilgan.

Kalit so‘zlar: Ijtimoiy himoya, aholini moliyaviy qo‘llab-quvvatlash, aholi daromadlari, ishsizlik nafaqalari va ijtimoiy yordam, 
mahalla yettiligi, ijtimoiy xizmatlar va yordamlar, eng kam iste’mol xarajatlari, ijtimoiy sug‘urta tizimi.
Abstract: In this article, financial support for the population in need of social protection, strengthening the addressability of 
social protection, unemployment benefits and social assistance, reduction of benefits of unemployment benefits in some 
countries, preliminary calculations for the main indicators of costs in EU countries, social services and assistance will be 
initially launched. Districts, which family in the neighborhood “Seven Neighborhoods” needs help, and what kind of help 
should be provided to it.

Key words: Social protection, financial support of the population, income of the population, unemployment benefits and 
social assistance, community seven, social services and assistance, minimum consumption expenses, social insurance 
system.
Аннотация: В данной статье рассмотрена финансовая поддержка населения, нуждающегося в социальной 
защите, усиление адресности социальной защиты, пособий по безработице и социальной помощи. Были затро-
нуты такие вопросы, как сокращение пособий по безработице в отдельных государствах, предварительные рас-
четы по основным показателям их расходов в странах ЕС, приведены районы, где изначально будут созданы 
социальные службы и помощь и меры по оказанию поддержки и помощи “Маҳалла еттилиги” семьям нуждаю-
щимся в защите.

Ключевые слова: социальная защита, финансовая поддержка населения, доходы населения, пособия по безра-
ботице и социальная помощь, “Маҳалла еттилиги, социальные услуги и помощь, минимальные потребительские 
расходы, система социального страхования.

K I R I S H
Jahonda ijtimoiy himoyaga muhtoj aholini moliyaviy va moddiy qo‘llab-quvvatlash ijtimoiy siyosatning 

ustuvor yo‘nalishlaridan biri bo‘lib, kambag‘allik darajasini pasaytirish va aholi daromadlari tengsizligini qisqa-
rtirish aholini ijtimoiy himoya qilishning manzilliligini kuchaytirishga yo‘naltirilgan chora-tadbirlar va turli ijtimoiy 
yordam dasturlari orqali amalga oshiriladi. Xalqaro mehnat tashkilotining ijtimoiy himoyaning minimal darajalari 
bo‘yicha 202-son tavsiyalari barcha fuqarolar uchun minimal ijtimoiy himoya darajasini kafolatlaydigan tizimni 
yaratish zarurligini nazarda tutadi. Jahon banki (World Bank), Xalqaro mehnat tashkiloti (International Labour 
Organization), Birlashgan millatlar tashkilotining bolalar jamg‘armasi (United Nations International Children's 
Emergency Fund) ma’lumotlariga ko‘ra, “dunyo bo‘yicha jami aholining 47 foizi haqiqatdan ham ijtimoiy himoya 
tizimi bo‘yicha kamida bitta ta’minot turidan foydalanadi va 4 milliarddan ziyod aholi yoki jami aholining 53 foizi 
bunday imkoniyatga ega emas” [1]. Bir vaqtning o‘zida, “dunyo bo‘ylab 15 yoshgacha bo‘lgan bolalarning atigi 
26,4 foizi ijtimoiy himoya tizimi bo‘yicha moliyaviy yordam olgan bo‘lsa, keksalar orasida bu ulush 77,5 foizni 
tashkil etgan. Shu bilan birga, daromadi o‘rtachadan past bo‘lgan mamlakatlarda pensiya yoshidagi aholining 
atigi 23,2 foizi ijtimoiy himoya tizimi bo‘yicha moliyaviy yordam olgan” [2].

SKo‘plab nufuzli xalqaro tashkilotlar tomonidan jahonda kambag‘allikni qisqartirish va aholining turmush 

farovonligini yaxshilash bo‘yicha ko‘rilayotgan chora-tadbirlarga qaramasadan bugungi kunda dunyo miqyosida 
kambag‘allik va qashshoqlik saqlanib qolmoqda. “2024-yil holatiga ko‘ra, dunyoda 1,2 milliardan ziyod odam 
o‘ta qashshoqlikda yashaydi va dunyodagi eng qashshoq davlatlar qatoriga Afrika, Lotin va Markaziy Amerika, 
Yevropa va Osiyo mamlakatlari kiradi” [3]. Bunday sharoitda ijtimoiy himoyaga muhtoj aholini qo‘llab-quvvat-
lashni moliyaviy mexanizmlarini takomillashtirish-ning konseptual asoslarini ishlab chiqish masalalari alohida 
dolzarblik kasb etadi.

Jahon mamlakatlarida aholining ijtimoiy zaif qatlamlarini moliyaviy qo‘llab-quvatlash bo‘yicha haddan tash-
qari qashshoqlik va ochlikni bartaraf etish, ijtimoiy yordam dasturlarini faol joriy qilish, ijtimoiy ta’minotning 
minimal standartlari va me’yorlarini ta’minlashga qaratilgan qator ilmiy tadqiqotlar amalga oshirilgan. Mazkur 
tadqiqotlarda kam ta’minlangan oilalarga moddiy yordam berish va bolalar nafaqasi bilan ta’minlash, pen-
siya ta’minoti, turli ijtimoiy xizmatlar ko‘rsatish, tibbiy xizmat, turli kasallik va ishsizlik bo‘yicha ta’minot, turli 
ijtimoiy nafaqalar ta’minoti, ishlab chiqarishdagi baxtsiz hodisalar (mehnatda jarohatlanish) va kasb kasalligi 
bo‘yicha ta’minot va shu kabi masalalar o‘z yechimini topgan. Ammo, ijtimoiy himoyaga muhtoj aholini moddiy 
qo‘llab-quvvatlash va ularning turmush darajasini oshirish maqsadida pensiya va nafaqalar miqdorlarini rasman 
belgilangan eng kam iste’mol xarajatlari miqdoriga muvofiqlashtirib borish, mehnatga layoqatli aholini ijtimoiy 
sug‘urta tizimiga jalb qilish bo‘yicha rag‘batlantiruvchi mexanizmlarni joriy qilish, pensiya miqdorlarini yil davo-
mida tovarlar va xizmatlarning iste’mol narxlari indeksi darajasining o‘sish sur’atlarini inobatga olgan holda 
oshirib borish, nogironligi bo‘lgan shaxslarni moliyaviy qo‘llab-quvvatlash bilan bog‘liq masalalar hanuzgacha 
o‘zining ijobiy yechimini topmagan.

O‘zbekiston Respublikasi aholisini ijtimoiy himoya qilish strategiyasi ishlab chiqildi hamda O‘zbekiston 
Respublikasi Prezidenti huzuridagi Ijtimoiy himoya milliy agentligi tashkil etildi. 2030-yilga borib aholi jon 
boshiga to‘g‘ri keladigan daromadni 4 ming AQSH dollaridan oshirish hamda “daromadi o‘rtachadan yuqori 
bo‘lgan davlatlar” qatoriga kirish, shuningdek, “2026-yilga qadar kambag‘allikni 2022-yilga nisbatan 2 baro-
barga, 2030-yilga qadar esa keskin qisqartirish, kambag‘allikka tushish xavfi mavjud 4,5 million aholi daro-
madini oshirish” [4] kabi ustuvor vazifalar belgilab olingan. Biroq, “hududlarda, ayniqsa, qishloqlarda aholining 
aksariyat qismi yetarli daromad manbaiga ega emasligi sir emas. Har qanday mamlakatda bo‘lgani kabi bizda 
ham kam ta’minlangan aholi qatlami mavjud. Turli hisob-kitoblarga ko‘ra, ular taxminan 12–15 foizni tashkil 
etadi. Bu o‘rinda gap kichkina raqamlar emas, balki aholimizning 4-5 millionlik vakillari haqida bormoqda” [5]. O‘z 
navbatida, ushbu jihatlar ijtimoiy himoyaga muhtoj aholini moliyaviy qo‘llab-quvvatlash tizimining chuqur tadqiq 
etilishini va rivojlantirilishini taqozo etadi.

A D A B I Y O T L A R  T A H L I L I
Ijtimoiy himoyaga muhtoj aholini qo‘llab-quvvatlashning moliyaviy mexanizmlarini takomillashtirishning ilm-

iy-nazariy masalalari uzoq xorij olimlaridan B.Gaetano, D.Matthias, E.Werner, L.Thomas, P.Andreas, B.Chris-
tina, J.Berg [6].

Mahalliy iqtisodchi-olimlardan B.Umurzakov, M.Abdullayeva, M.Xakimova, B.Xusanov, B.Baxtiyorov, 
D.Raxmonov, B.Mamatov, Z.Beknazarovning ilmiy ishlarida ijtimoiy himoyaga muhtoj aholini moliyaviy 
qo‘llab-quvvatlash tizimi, ijtimoiy himoya va uni tartibga solishni takomillashtirish yo‘nalishlari, aholi turmush 
darajasi ko‘rsatkichlari va uni oshirish yo‘llari, aholi ijtimoiy ta’minotining moliyaviy mexanizmlarini tartibga 
solish muammolari, aholini ijtimoiy himoya qilish tizimining iqtisodiy mexanizmini takomillashtirish yo‘nalish-
lari, O‘zbekistonda ijtimoiy sohani moliyalashtirishni takomillashtirishning metodologik asoslari, ijtimoiy ta’minoti 
tizimida pensiya va sug‘urta tizimini rivojlantirish masalalari umumiy tarzda tadqiq etilgan [8].

T A D Q I Q O T  M E T O D O L O G I YA S I
Tadqiqotda qiyosiy tahlil, mantiqiy tahlil, tizimli tahlil, statistik guruhlash, sintez, induksiya va deduksiya 

usullaridan foydalanildi.

T A H L I L  V A  N A T I J A L A R
G‘arbiy Yevropada ijtimoiy xarajatlar “nazoratdan tashqarida ekanligi haqida juda kam dalillar mavjud, 

ammo tobora qimmatlashib borayotgan ijtimoiy himoya tizimlarining makroiqtisodiy oqibatlari haqidagi xavotirlar 
tufayli keskinlik kuchaymoqda. 1990-yillar boshidagi tanazzuldan keyin davom etgan o‘sish va xarajatlar ko‘lami 
va tizimli ishsizlikning doimiy yuqori darajasi deyarli barcha G‘arbiy Yevropa iqtisodiyotlarida ijtimoiy to‘lovlar 
ishchi kuchining umumiy qiymatining 25–30 foizini tashkil etishini anglatadi. Hisobotga ko‘ra, faqat pensiyalar 
uchun badal stavkalari umumiy mehnat xarajatlarining taxminan 20 foizini tashkil qiladi. Hisobotda ta’kidlan-
ishicha, G‘arbiy Yevropa hukumatlari umuman ijtimoiy xarajatlarni ushlab turishga muvaffaq bo‘lishsa-da, bu 

yangi talablarni, xususan, yangi kambag‘allar yoki ijtimoiy va iqtisodiy istisno bilan bog‘liq bo‘lgan talablarni 
qondirish uchun juda kam moliyaviy imkoniyat qoldirdi” [8].

Ishsizlik nafaqalari va ijtimoiy yordam dastlab Yevropa ijtimoiy xarajatlarining nisbatan kichik qismi, ishsizlik 
uchun kompensatsiya va ijtimoiy yordam so‘nggi 15 yil ichida, xususan, ishsizlik va qashshoqlikda yashovchi 
uy xo‘jaliklari soni keskin oshgan G‘arbiy Yevropada sezilarli darajada o‘sdi. Markaziy va Sharqiy Yevropada 
umumiy ijtimoiy yordam dasturlari noma’lum emas edi, ammo iqtisodiy o‘tishni yengish uchun ularning ko‘lami 
va ko‘lamini sezilarli darajada kengaytirish kerak edi.

Bozor islohotlarining dastlabki bosqichlarida ishsizlik nafaqalarini almashtirish stavkalari odatda saxovatli 
bo‘lib, nafaqa olish huquqi ikki yil yoki undan ko‘proq vaqtni tashkil etdi. Bugungi kunda imtiyozlar qisqaroq 
muddatga ega odatda 12 oy - va almashtirish stavkalari pasaymoqda:

1-jadval: Ayrim davlatlarda ishsizlik nafaqalari imtiyozlarini qisqarishi [9]

№ Davlat yil Imtiyozlar stavkasi (%) yil Almashtirish stavkalari (%)
1 Bolgariya 1990 54 1992 39
2 Polsha 1991 79 1993 48
3 Slovakiya 1991 83 1993 32

Ishsizlar ijtimoiy xavfsizlik tarmog‘idan tushib qolishadi, chunki ular noloyiq bo‘lib qoladilar yoki ular o‘z 
nafaqalarini juda tez ishlatadilar. Imtiyozlar tugagach, ko‘p odamlar faqatgina kun kechirish eng kam nafaqa 
oladilar.

2-jadval: Yevropa Ittifoqi mamlakatlarida nafaqalarining asosiy ko‘rsatkichlari [10] (2023-yil. mln. yevro)

Davlatlar “Jami Ijtimoiy himoya 
nafaqalari”

Nogironlik 
nafaqasi

Yoshga doir 
nafaqa

Boquvchisini 
yo‘qotganlik nafaqasi

Ishsizlik 
nafaqasi

Belgiya 154426,54 14938,23 63387,06 8611,22 7981,73
Bolgariya 16688,39 3355,46 6971,63 851,61 446,42
Chexiya 55582,00 3288,57 24270,44 1622,07 1102,52
Daniya 102704,13 17867,65 39536,12 813,07 3155,42
Germaniya 1131877,85 81153,26 411507,15 63451,47 37226,88
Estoniya 5620,77 594,07 2303,09 15,89 229,77
Irlandiya 57134,16 2832,58 16010,74 1383,63 6103,42
Ispaniya 346735,68 21663,42 139522,31 31387,20 23516,92
Fransiya 848861,79 53669,19 335069,04 40524,21 47814,45
Xorvatiya 13901,01 1213,03 4711,95 1044,61 259,49
Italiya 576388,00 30321,00 276050,00 49084,00 29022,00
Kipr 6433,62 218,09 2640,65 405,39 773,02
Latviya 6704,58 570,51 2787,88 92,31 207,09
Litva 10673,82 878,45 4299,96 222,51 510,33
Luksemburg 16763,49 1876,56 5599,02 1092,89 489,60
Vengriya 26949,14 1407,05 12194,46 1195,41 421,58
Malta 2583,22 100,94 1057,18 182,13 122,33
Avstriya 132645,10 7228,67 58853,94 6626,52 7239,73
Polsha 134983,05 6358,59 60752,97 9319,87 1223,01
Portugaliya 57120,08 3827,72 27083,96 4352,15 1672,28
Sloveniya 14009,94 669,59 5647,08 773,70 361,12
Slovakiya 19394,38 1443,80 7970,21 866,97 701,04
Finlyandiya 78537,02 7118,21 34131,84 1933,48 4100,89
Shvetsiya 146656,88 12955,33 65668,60 1037,57 5155,13
Islandiya 6988,68 1094,70 1962,16 126,17 260,69
Norvegiya 114080,06 18273,82 42945,03 937,74 2128,83
Shveysariya 206876,42 16548,34 86843,73 9613,73 6549,31

SMarkaziy va Sharqiy Yevropada qashshoqlikning yuqori darajasiga qaramay, “ijtimoiy yordam xarajatlari 

YAIMning qariyb 1 foizini tashkil etadi va ijtimoiy yordam dasturlari ko‘pincha aholining 50 foizdan ko‘prog‘iga 
yetmasligi haqida dalillar mavjud. G‘arbiy Yevropaning aksariyat mamlakatlarida ijtimoiy yordam xarajatlari 
YAIMning ulushi sifatida o‘sib bormoqda: Belgiya, Finlyandiya, Norvegiya, Portugaliya va Shvetsiyada kabi 
mamlakatlarda YAIMning taxminan 0,5 foizini tashkil qiladi; Germaniya va Niderlandiyada 2,0 foiz; Irlandiya 
va Buyuk Britaniyada taxminan 5 foizni tashkil qiladi. Portugaliya va Luksemburgda aholining taxminan 2 foizi, 
Finlyandiyada 10 foizi va Irlandiya va Buyuk Britaniyada 15 foizi ijtimoiy yordam oladi.

Aholini ijtimoy himoyasi bo‘yicha davlat siyosatida aholining mehnatga qobiliyatsiz qatlamini, obyektiv 
sabablarga ko‘ra mehnat faoliyati yuritmaydigan fuqarolarni, minimal miqdordan oz daromad manbaiga ega 
fuqarolarni qo‘llab-quvvatlashga oid chora-tadbirlarning umumlashgan tizimi namayon bo‘ladi.

Mamlakatimizda olib borilayotgan o‘zgarishlarning muhim natijalaridan biri ijtimoiy himoya siyosatining 
demokratik jamiyatni yaratishdagi o‘rnini va ahamiyatini yanada yuksaltirish bilan belgilanmoqda. Bugungi 
kunda ijtimoiy hayot sohasidagi salbiy holatlarni bartaraf etib, odamlar turmush darajasining keskin tushib 
ketishiga yo‘l qo‘ymasdan, aholining ijtimoiy himoyaga muhtoj qatlam va guruhlarini ijtimoiy muhofazasini 
ta’minlagan holda mamlakatimizda ijtimoiy-siyosiy farovonlikni va fuqarolar totuvligini saqlab qolish eng asosiy 
vazifalardan biridir hisoblanadi.

Har qanday inson qaysidir vaziyatda kimningdir yordamiga ehtiyoj sezadi. Ayniqsa, kam ta’minlangan, 
ijtimoiy himoyaga muhtoj aholi vakillarini doimiy qo‘llab-quvvatlash zarur. Bugungacha bu borada o‘ziga xos 
tizim yo‘lga qo‘yilib, “Ijtimoiy himoya yagona reyestri” axborot tizimi orqali bunday toifadagi shaxslarga nafaqa, 
moddiy yordam ajratish va boshqa ko‘mak turlari ko‘rsatib kelinmoqda. Prezident qarori bilan endilikda sohada 
yangi tartiblar belgilandi. Davlatimiz rahbarining “Aholiga ijtimoiy xizmatlar va yordamlar ko‘rsatish tizimini 
yanada takomillashtirish chora-tadbirlari to‘g‘risida”gi qarori [11]ga asosan, ijtimoiy himoyani mahalla darajasida 
tashkil etish, ijtimoiy xizmat va yordamlarni kompleks yondashuv asosida ko‘rsatish, aholining og‘ir ijtimoiy 
ahvolga tushib qolishining oldini olish, shuningdek, ijtimoiy himoyaning manzilliligi va samaradorligini oshirish 
bo‘yicha tegishli chora-tadbirlar belgilandi.

3-jadval: O‘zbekistonda ijtimoiy xizmatlar va yordamlar dastlab yo‘lga qo‘yilgan hududlar [12]

№ Tuman (shahar) nomi Mahallalar soni (birlik) Ijtimoiy xodimlar soni (birlik)

1 Qoraqalpog‘iston Respublikasi 68 46

2 Andijon viloyati 122 68

3 Buxoro viloyati 87 46

4 Jizzax viloyati 68 48

5 Qashqadaryo viloyati 112 62

6 Navoiy viloyati 51 28

7 Namangan viloyati 131 60

8 Samarqand viloyati 95 36

9 Surxondaryo viloyati 88 46

10 Sirdaryo viloyati 52 26

11 Toshkent viloyati 134 54

12 Farg‘ona viloyati 119 68

13 Xorazm viloyati 90 42

14 Toshkent shahri 134 90

Ijtimoiy xizmatlar va yordamlar yo‘lga qo‘yish 2023-yil 15-oktyabrdan boshlab dastlab 28 ta tuman (shahar)
da eksperiment tariqasida O‘zbekiston Respublikasi Prezidenti huzuridagi Ijtimoiy himoya milliy agentligining 
“Inson” ijtizmoiy xizmatlar markazlari ijtimoiy xodimlar guruhlari tomonidan ijtimoiy xizmatlar va yordamlar 
ko‘rsatishning yangi tizimi yo‘lga qo‘yilgan.

1-rasm: Ijtimoiy xizmatlar va yordamlar dastlab yo‘lga qo‘yilgan hududlar [13]

Inson taraqqiyoti kompleks xarakterga ega bo‘lib, “insonning ham moddiy, ham ma’naviy extiyojlarini 
qondirish, uning tibbiy xizmat, ta’lim, ijtimoiy ta’minot olish, o‘z qobiliyatini ko‘rsatish erkinligiga, bugungi va 
kelgusi avlodlar xavfsizligiga bo‘lgan huquqlarini ta’minlashni o‘z ichiga qamrab oladi. Shunday ekan, aholining 
ijtimoiy himoyaga muhtoj qatlamlarini, jumladan, kam ta’minlangan bolali oilalarni aniq yo‘naltirilgan tarzda 
davlat tomonidan qo‘llab-quvvatlash, ularning moddiy farovonlik darajasini oshirish, keksa avlod vakillari man-
faatlarining himoya qilinishini ta’minlash davlat kafolati ostida ekanligini unitmasligimiz lozim” [14].

Aholiga ijtimoiy xizmatlar ko‘rsatishni sifat jihatidan yangi bosqichga olib chiqish, nogironligi bo‘lgan shax-
slarning jamiyatga ijtimoiy moslashuvi uchun keng imkoniyatlar yaratish hamda yetim bolalar va ota-ona qar-
amog‘idan mahrum bo‘lgan bolalarni joylashtirishning oilaviy va boshqa muqobil shakllarini davlat tomonidan 
yanada qo‘llab-quvvatlash maqsadida O‘zbekiston “Veteran” jangchi-faxriylar va nogironlar birlashmasi ikki oy 
muddatda Afg‘on urushida ishtirok etgan nogironligi bo‘lgan jangchi-faxriylarni protez-ortopediya moslamalari 
bilan ta’minlanishi belgilandi.

X U L O S A  V A  T A K L I F L A R
Umuman olganda, ijtimoiy xizmatlar tizimli ravishda mahalla darajasida ko‘rsatiladi. “Mahalla yettiligi” 

hududdagi qaysi oila yordamga muhtoj, unga qanday ko‘mak ko‘rsatish zarurligini aniqlab, yordam ko‘rsatish 
choralarini ko‘radi. Ijtimoy xizmatlarni “Bir darcha” tamoyili asosida bir joyning o‘zida ko‘rsatish imkoniyati yara-
tiladi. Xullas, endilikda ko‘makka muhtoj kishilarning hujjat ko‘tarib, sarson bo‘lishiga chek qo‘yiladi, tegishli 
yordam ularning uyiga kelgan holda ko‘rsatiladi.

Ijtimoiy himoyaning samarali mexanizmlarini tushunishimizda xalqaro va o‘zbekistonlik olimlarning hissasi 
muhim. Xalqaro standartlardan o‘rganish va turli millatga mansub tadqiqotchilar bilan hamkorlik qilish orqali 
siyosatchilar ijtimoiy farovonlikni rao‘batlantiradigan va tengsizlikni kamaytiradigan inklyuziv va barqaror moli-
yaviy yordam dasturlarini ishlab chiqishlari mumkin. Ijtimoiy himoyaga insonning asosiy huquqi sifatida ustuvor 
ahamiyat berishda davom etish, hech kim ortda qolmasligini ta’minlaydigan keng qamrovli tizimlarni yaratish 
uchun xalqaro standartlar va mahalliy tajribadan foydalanish zarur.

